
ᒪᓂᔨᓯᒪᓂᖅ ᐃᓕᓴᕐᓂᓄᑦ 

ᑭᒡᒐᑐᕈᑎᓂᒃ ᑕᓯᐅᕐᓯᒍᑎᓂᒃ 
ᐊᒻᒪᓗ ᐱᔪᓐᓇᕕᖃᕐᑎᓯᓂᕐᓂᒃ 

ᐃᓘᓐᓀᓂᒃ ᐃᓕᓴᕐᑐᓂᒃ 
ᐱᕙᓪᓕᐊᑎᑦᓯᓚᖓᑎᓪᓗᒋᑦ 

ᐱᐅᓂᕐᒥᓂᒃ, ᐱᔪᓐᓇᓯᐊᕈᑎᒥᓂᒃ 
ᐊᒻᒪᓗ ᐱᓯᑎᐅᒍᑎᒥᓂᒃ 

ᐃᓘᓐᓇᑎᒃ ᓄᐃᑕᒋᐊᓕᓐᓂᒃ 
ᖃᓄᐃᖕᖏᓯᐊᕆᐊᖃᕐᓂᒥᓄᑦ ᐊᒻᒪᓗ 

ᓇᒻᒥᓂᖅ-ᐱᖕᖑᓯᐊᕈᑎᒋᓗᒋᑦ.



ᐊᖓᔪᕐᖄᑉ ᐊᒻᒪᓗ 
ᑲᔪᓯᒃᑫᔨᐅᑉ 
ᐅᖃᐅᓯᑦᓴᖏᑦ
2022-2023 ᐊᕐᕌᒍᖓ ᐊᐅᓚᔨᓇᕐᑐᑕᖃᓯᓚᐅᔪᕗᖅ 
ᐊᓯᑦᔨᕈᑎᓄᑦ ᐊᒻᒪᓗ ᓴᖑᕙᓪᓕᐊᓂᕐᒧᑦ. ᒪᑉᐱᕕᑦᓴᕈᕐᓱᓂᓗ 
ᑰᕕᑦ-19 ᒪᑉᐱᒐᖓᓂᒃ, ᑕᑯᓇᓱᒋᐊᖃᕐᓇᓚᐅᔪᒻᒥᔪᖅ 
ᖃᒻᒥᓂᑕᐅᓂᕐᐹᓂᒃ ᓯᕗᓂᓕᐅᕐᓯᒪᔪᓂᒃ 
ᐸᕐᓇᓯᒪᒍᑎᑦᑎᓂᒃ. ᓱᓕᒋᐊᓚᒃ, ᐊᑕᐅᑦᓯᑰᕐᕕᐅᓚᐅᔪᒻᒥᔪᖅ 
ᐱᓚᐅᕐᓯᒪᖕᖏᑐᑦ ᐱᔪᓐᓇᓯᑦᓴᕋᑕᕐᓂᖏᓐᓄᑦ ᐱᓇᓱᓐᓂᐅᑉ 
ᐃᓂᓪᓚᖓᐅᑎᖏᓐᓂ ᐱᓇᓱᑦᑎᑎᓐᓄᑦ.

ᐃᓕᓐᓂᐊᕈᑎᓂᒃ ᑲᔪᓯᑦᓯᐊᓂᖅ ᐊᒻᒪᓗ 
ᐃᒻᒥᓂᕿᒍᓐᓇᓂᖅ 
ᐊᕐᕌᒍᑕᒫᑦᓯᐊᖅ ᑐᖓᓕᕇᓂ ᐊᕐᕌᒍᓂ, ᓄᓇᕕᒃ 
ᐱᕙᓪᓕᖁᑎᖃᓲᖑᕗᖅ ᓄᑖᑦ ᐃᓕᓐᓂᐊᕇᖃᑎᒌᑦ 
ᓱᕐᖁᐃᒋᐊᓪᓚᓯᒪᔪᒥᒃ, ᐱᓯᑎᐅᓂᖓᓂᒃ ᐊᒻᒪᓗ ᓱᕐᖁᐃᕆᐊᓪᓚᓯᒪᔪᒥᒃ 
ᐃᓗᕐᖁᓯᕐᒥᓂᒃ. ᐱᒋᐊᓚᐅᕐᓂᕋᒥ ᑌᒪᖕᖓᑦ 2017-ᒥ, ᓄᓇᕕᒃ 
ᓯᕗᓂᒃᓴᕗᑦ ᐃᓕᓐᓂᐊᕈᑎ ᓱᓕ ᓴᐳᒻᒥᐅᑕᐅᖏᓐᓇᑐᖅ 
ᐃᓕᓐᓂᐊᕈᑎᑎᒍᑦ ᑲᔪᓯᑦᓯᐊᓂᕐᒥᒃ ᐳᕐᑐᓂᕐᓴᒋᐊᓪᓚᒥ 
ᐃᓕᓐᓂᐊᑐᓄᑦ. ᐱᕙᓪᓕᖁᑎᖏᑦ ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᓂᕐᒥᒃ 
ᓵᖕᖓᓯᓂᕐᒧᑦ ᑕᑯᓐᓇᓱᒍ ᐃᓄᐃᑦ ᐃᓗᕐᖁᓯᖓᓐᓂᒃ ᐊᒻᒪᓗ 
ᓯᓚᕐᔪᐊᑉ ᐅᑭᐅᕐᑕᑐᓕᒫᖓᓂ ᓯᕗᓪᓕᖃᕐᓯᒪᓂᖓᓐᓂᒃ ᓇᖏᕐᓱᓂ 
ᐸᔪᒍᑕᐅᓯᒪᒻᒥᔪᖅ ᓄᑖᒥᒃ ᑫᑦᓴᐅᒥᑎᑦᓯᓂᕐᒥᒃ ᐅᖃᖃᑎᒌᒍᑎᓂᒃ 
ᐊᑦᑐᐊᔪᓂᒃ ᐱᒋᐊᖃᕐᓂᒧᑦ ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᕕᓐᓂ 
ᓄᓇᕕᐅᑉ ᐃᓗᐊᓂ. 

ᑲᑎᕕᒃ ᐃᓕᓴᕐᓂᓕᕆᓂᖅ ᐱᒋᐊᕐᑎᓯᓚᐅᔪᔪᖅ ᑐᖓᓕᕇᓂᒃ 
ᐃᓱᒪᑦᓴᓯᐅᕐᕕᖃᕈᑎᓂᒃ ᐁᕆᓕ 2023-ᒥ ᑐᑭᓯᑦᓯᐊᕈᒪᒧᑦ 
ᓄᓇᕕᒻᒥᐅᑦ ᑕᐅᑐᑦᑕᖓᓂᒃ ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᕕᖃᕐᓂᐅᑉ 
ᑐᑭᐊᒍᑦ ᓄᓇᕕᒻᒥ. ᐊᑕᐅᑦᓯᑯᑦ, ᑕᒪᑐᒪ ᐱᕕᖃᕐᓂᖓᓂᒃ 
ᖃᐅᔨᓴᐅᑎ ᐃᓕᓐᓂᐊᓂᕐᒧᑦ ᑐᕐᖃᑕᕐᕕᐅᑉ ᑎᓕᔨᒍᑎᒋᓯᒪᔭᖓ 
ᐱᔭᕇᕐᑕᐅᓚᐅᔪᒻᒥᔪᖅ ᐅᐱᕐᖔᖅ. ᖃᓄᐃᓕᖓᑦᓯᐊᓗᓂ ᑖᓐᓇ 
ᐃᓕᓐᓂᐊᕕᒃ ᓄᐃᒐᔭᕐᒪᖔᑦ ᓇᓗᓀᕐᑕᐅᕋᑕᖕᖏᑲᓗᐊᕐᑎᓗᒍ, 
ᐊᓕᐊᓇᕐᑐᕋᑕᐅᖏᓐᓇᑐᖅ ᑐᓴᕐᓱᒍ ᓄᓇᕕᒻᒧᑦ.  

ᓄᑖᑦ ᐱᓇᓱᒍᑦᔨᓂᕐᒧᑦ ᐊᖏᖃᑎᒌᒍᑎᖏᑦ
ᐊᑦᔨᒌᓂᒃ ᐱᕙᓪᓕᖁᑎᖃᕐᓂᖅ ᐊᑐᕐᑐᐹᓘᑦᓱᓂ ᐱᓇᓱᑦᑎᑖᖃᑦᑕᓂᕐᒧᑦ 
ᐊᒻᒪᓗ ᐱᓇᓱᑦᑎᓂᒃ ᐊᑌᓐᓇᑎᑦᓯᒐᓱᐊᕐᓂᒧᑦ. ᐊᑐᓪᓗᑐᑦᓯᐊᒥᔪᖅ 
ᓇᕆᐊᕆᑦᓱᒍ ᓄᑖᓄᑦ ᐱᓇᓱᖃᑎᑦᓴᑎᓐᓄᑦ ᑎᒥᑦᑎᓂ. 2022-
ᒥ, ᐊᖏᔪᒥᒃ ᓯᕗᒧᑦ ᐊᓪᓗᕆᐊᕐᓂᖃᓚᐅᔪᔪᒍᑦ ᓄᖑᑎᕆᓂᒃᑯᑦ 
ᑲᓱᖕᖏᒍᑎᒥᒃ ᐱᓇᓱᓐᓂᐅᑉ ᐃᓂᓪᓚᖓᐅᑎᖏᓐᓂ ᐊᑯᓐᓂᒥ 
ᐱᓇᓱᑦᑎᓄᑦ ᐱᓇᓱᑦᑎᑖᖑᓯᒪᔪᓄᑦ ᓄᓇᓕᓐᓂ (ᑖᒃᑯᐊᓗ 
ᐊᒥᓲᓂᕐᓴᒪᕆᐊᓗᖏᑦ ᐃᓅᑦᓱᑎᒃ), ᑌᒃᑯᓄᖓᓗ ᐱᓇᓱᑦᑎᑖᖑᓯᒪᔪᓄᑦ 
ᓄᓇᕕᐅᑉ ᓯᓚᑖᓂᒃ. 

ᑕᒪᓐᓇ ᐅᖃᕐᒪᑦ ᑕᒐ, ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐱᕕᓕᐅᕐᓯᒪᒻᒥᔪᑦ 
ᐃᒻᒥᒍᑦ ᒪᓂᔨᒍᑎᑦᓴᒥᓂᒃ ᐱᕙᓪᓕᖁᑎᓂᒃ ᐱᐅᓂᕐᓴᐅᓕᕐᑐᓂᒃ 
ᑌᒃᑯᓂᖓ ᐱᖕᖏᕖᕐᓯᒪᔪᓂᒃ ᓄᑕᐅᓯᓕᑎᕐᓯᒪᔪᓂ ᐊᑕᖏᕐᑐᑦ 
ᐊᖏᖃᑎᒌᒍᑎᖏᓐᓂ ᐊᑐᕐᑐᓂ ᐃᓕᓐᓂᐊᑎᑦᓯᔨᖏᓐᓄᑦ, ᐃᑲᔪᕐᑎᓄᑦ 
ᐱᓇᓱᑦᑎᖏᓐᓄᑦ ᐊᒻᒪᓗ ᐱᔪᓐᓇᐅᑎᓕᖁᑎᖏᓐᓄᑦ. 

ᐱᔪᒪᕗᒍᑦ ᐱᓇᓱᕝᕕᓯᐊᖁᑎᒋᔭᐅᓂᕐᒥᒃ ᓂᕈᐊᕐᑕᐅᖃᑦᑕᓗᑕ 
ᐱᓇᓱᑦᑎᓴᓄᑦ ᓄᓇᕕᒻᒥ. ᑌᒫᒃ ᓵᖕᖓᓯᒍᓯᖅ ᒪᓕᑦᓯᐊᑐᖅ 
2016-2023-ᒥ ᓯᕗᓂᓕᐅᕐᓯᒪᔪᓂᒃ ᐸᕐᓇᓯᒪᐅᑎᑦᑎᓂᒃ 
ᐱᓇᓱᑦᑎᑕ ᐃᓄᑦᑕᖏᑦ ᓄᐃᑕᑎᑦᓯᔪᑦᓴᐅᑎᓪᓗᒋᑦ ᐃᓘᓐᓈᒍᑦ 
ᖃᓄᐃᑦᑐᔭᐅᓂᖏᓐᓂᒃ ᐃᓄᓕᒫᑦ ᓄᓇᕕᒻᒥ.

ᑰᕕᑦ-19-ᒥᒃ ᑭᖑᓂᕐᒧᑦ ᕿᒣᒋᐊᕐᓂᖅ 
ᑌᒣᓚᐅᔪᒻᒥᒪᑕ ᑯᐯᒻᒥᐅᓂ ᐊᓯᓂ, ᖃᒻᒥᑯᑦ ᓯᓚᕐᔪᐊᒥᐅᑦ 
ᖃᓂᒪᒍᑎᒋᓚᐅᔪᔭᖓᑦ ᑭᐱᐅᕐᖃᑎᑦᓯᓚᐅᔪᕗᖅ ᐃᓕᓐᓂᐊᑎᑦᓯᓂᒃᑯᑦ 
ᐱᒍᑦᔨᒍᑎᓂᒃ. ᐅᖓᓯᑦᑐᒥᒃ ᐅᖃᓕᒪᐅᑎᒍᑎᒐᓓᑦ ᓇᑉᐸᑎᕐᓯᒪᔪᖏᑦ 
ᓈᒻᒪᖏᒻᒪᑕ, ᐱᔭᕆᐊᑦᑐᑎᑦᓯᒍᑎᖏᑦ ᓴᐱᕐᓇᕇᔭᓕᓚᐅᔪᔪᑦ. 
ᑌᒣᒐᓗᐊᕐᒪᑦ, ᐃᓕᓐᓂᐊᑎᑦᓯᕕᓕᒫᑦ ᐱᓯᑎᐅᓂᖏᑦ ᓄᐃᑦᓯᐊᓚᐅᔪᔪᖅ 
ᐊᒻᒪᓗ ᐋᕐᕿᕈᑎᑦᓭᑦ ᐱᑦᓯᐊᓱᒋᑦ ᓴᓇᔭᐅᖃᑦᑕᓚᐅᔪᑦᓱᑎᒃ.

ᐆᑦᑑᑎᒋᓗᒍ, ᐃᓅᓱᑦᑐᐃᑦ ᐃᓕᓐᓂᐊᕕᖏᓐᓂ, ᐱᒋᐊᕐᑎᓯᒍᑎ 
ᓄᓇᕕᒃ-ᓯᑰᑉ (Nunavik-Ice) ᖃᕆᑕᐅᔭᓄᑦ ᓄᐃᑕᕕᖓᓂᒃ 
ᐊᑐᐃᓐᓇᕈᐃᓚᐅᔪᔪᖅ ᐃᓕᓐᓂᐊᑎᑦᓯᔨᓄᑦ ᐃᓕᓐᓂᐊᑎᓄᓪᓗ ᐊᒻᒪᓗ 
ᐱᐊᕋᓕᓐᓄᒐᓴᒃ, ᒪᓕᑦᑎᒌᓂᒃ ᖃᕆᑕᐅᔭᒃᑯᑦ ᐅᒃᑯᐃᖔᕐᕕᒥ ᐃᓄᒃᑎᑐᑦ 
ᐃᓕᓐᓂᐊᕈᑎᑦᓴᓂᒃ. ᑌᒫᑦᓭᓇᒐᓚᒃ, ᐃᓄᒻᒪᕇᑦ ᐃᓕᓐᓂᐊᑎᑕᐅᓂᖓᑕ 
ᑐᑭᐊ ᐱᒋᐊᕐᑎᓯᒍᑕᐅᓚᐅᔪᒻᒥᔪᖅ ᐅᖓᓯᑖᓂᒃ ᐃᓕᓐᓂᐊᑎᑦᓯᒍᑏᑦ 
ᐅᒃᑯᐃᖔᕐᕕᖓᓂᒃ, ᓄᑖᔭᓂᒃ ᐋᕐᕿᕈᑎᓕᐅᕐᑎᓗᒋᑦ ᓂᒍᕐᓯᓱᑎᒃ 
ᓈᓚᒍᓐᓇᐅᑏᓐᓂᐊᓂᐅᑉ ᖃᕆᑕᐅᔭᓄᑦ ᐃᓱᐃᓗᑕᐅᓂᖓᓂᒃ ᓄᓇᕕᒻᒥ. 
ᓯᕗᓂᖃᓪᓚᕆᑉᐳᒍᑦ ᖃᓄᓕᒫᖅ ᐊᔪᐃᓐᓇᓚᖓᑦᓱᑕ ᐱᖕᖏᕖᕐᓂᐊᓗᑕ 
ᓄᓇᕕᒻᒥᐅᑦ ᐱᕙᓪᓕᐊᓂᖓᓂᒃ, ᑲᔪᓯᖕᖏᓈᓂᖓᓂᒃ ᐊᒻᒪᓗ 
ᐱᔭᖃᑦᓯᐊᓂᖓᓂᒃ. 

ᐱᖁᔭᖅ 96: ᐱᕕᑦᓴᖃᕐᓂᖅ ᐊᒻᒪᓗ 
ᑲᔪᓯᑦᓯᐊᓂᖅ
ᓱᒃᑫᓗᑌᑦ ᐊᒻᒪᓗ ᐊᕝᕕᐊᓗᑌᑦ ᓄᓇᕕᐅᑉ ᐃᓕᓐᓂᐊᑎᖏᑦᑕ 
ᑲᔪᓯᑦᓯᐊᖏᒍᑎᖏᓐᓄᑦ ᐊᒥᓲᕗᑦ ᐊᒻᒪᓗ ᓇᐅᒃᑯᑐᐃᓐᓈᐳᑦ. ᐱᖁᔭᖅ 
14 (ᓯᕗᓂᖓᓂ ᐱᖁᔭᖅ 96-ᖑᓚᐅᔪᔪᖅ) ᐊᓯᑦᔨᕈᑕᐅᑦᔭᖏᑦᑐᖅ; 
ᐃᓚᔨᒋᐊᓪᓚᑐᐃᓐᓇᑐᖅ ᐃᓕᓐᓂᐊᕇᕐᓂᐊᓗᓂ ᓂᐳᕐᑎᒋᐊᓕᓐᓂᒃ 
ᐊᑐᕐᑐᓂᒃ ᓄᓇᕕᒻᒥ ᐃᓕᓐᓂᐊᑎᓄᑦ ᓂᕈᐊᕐᓯᒪᔪᓄᑦ ᐃᓕᓐᓂᐊᕕᒻᒪᕆᒻᒥ 
ᐃᓕᓐᓂᐊᕆᐊᕐᓂᐊᓗᑎᒃ ᖃᓪᓗᓈᑎᑐᑦ ᐅᖃᐅᓯᕐᒧᑦ. ᑕᒪᑐᒪ 
ᒪᓕᒐᐅᓂᖓ ᐊᖏᕋᑦᓴᐅᔭᖏᓪᓚᖅ. 

ᑕᒪᓐᓇ ᐱᑦᔪᑎᒋᑦᓱᒍ, ᑲᑎᕕᒃ ᐃᓕᓴᕐᓂᓕᕆᓂᖅ (KI) ᐊᒻᒪᓗ ᒪᑭᕝᕕᒃ 
ᑯᐊᐳᕇᓴᒃᑯᑦ, ᐊᓯᖏᑦᑕ ᓄᓇᖃᕐᖄᓯᒪᔪᑦ ᑯᐯᒻᒥ ᑭᒡᒐᖏᑎᑐᑦ, 
ᑕᓂᕿᕕᖃᓚᐅᔪᔪᖅ ᐊᖓᔪᕐᖄᒪᕆᒻᒥᒃ ᓕᑰ, ᑕᒪᑐᒥᖓ 
ᐊᑐᖕᖏᑑᑎᑦᓯᖁᑦᓱᒍ ᐃᓘᓐᓇᖏᓐᓄᑦ ᐃᓄᓐᓄᑦ ᐃᓕᓐᓂᐊᑎᓄᑦ 
ᐃᓕᓐᓂᐊᕆᐊᕐᓯᒪᔪᓄᑦ ᐃᓕᓐᓂᐊᕕᒻᒪᕆᓐᓂ ᐃᓕᓐᓂᐊᓱᑎᒃ ᑯᐯᒃ 
ᓄᓇᖓᓂ. ᐅᓪᓗᒥᒧᑦ ᑎᑭᑦᓱᒍ, ᑭᒡᒐᑑᑎᒋᒐᓱᐊᕐᑕᕗᑦ ᑐᓵᖕᖏᑐᑦ 
ᓯᐅᑎᖏᓐᓄᑦ ᑐᑦᓯᒪᑐᐃᓐᓇᑐᑦ.  

ᖄᔨᐊ ᑭᓕᐅᑕᒃ 
ᑲᔪᓯᒃᑫᔨ

ᓯᐊᔭ ᐋᓗᐸ 
ᐊᖓᔪᕐᖄᖅ



ᐅᕙᑦᑎᓅᓕᖓᔪᑦ
ᑲᑎᕕᒃ ᐃᓕᓴᕐᓂᓕᕆᓂᖅ, ᐃᓕᓐᓂᐊᓂᓕᕆᔨᒃᑯᑦ ᓄᓇᕕᒻᒥ, 
ᓄᐃᑕᐅᔪᕕᓂᖅ 1975-ᖑᑎᓪᓗᒍ, ᔦᒥᓯ ᐯ ᐊᒻᒪᓗ 
ᑯᐯᒃ ᑕᕐᕋᖓᑕ ᐊᖏᖃᑎᒌᓐᓂᖓᒍᑦ (JBNQA). 
1978-ᒥᓂᑦ ᑲᑎᕕᒃ ᐃᓕᓴᕐᓂᓕᕆᓂᖅ ᑖᓐᓇᑐᐊᖑᑦᓱᓂ 
ᐃᓕᓴᕐᓂᒨᓕᖓᔪᓂᒃ ᐱᑕᖃᕐᑎᓯᔪᖅ ᓄᓇᕕᒻᒥᐅᓕᒫᓂᑦ.  
JBNQA ᐊᑖᒍᑦ, ᐃᓕᓴᕐᓂᓕᕆᓂᖅ ᐱᐅᓯᖃᓲᖑᒻᒥᔪᖅ 
ᑎᒥᐅᔫᑦᓱᓂ ᐱᔪᓐᓇᕕᖃᕐᓱᓂ ᐊᒻᒪᓗ ᐊᐅᓚᑦᓯᒍᓐᓇᕕᖃᕐᓱᓂ 
ᓴᐳᒻᒥᔭᐅᖁᓪᓗᒋᑦ ᐊᒻᒪᓗ ᐱᕙᓪᓕᑕᐅᖁᓪᓗᒋᑦ ᐃᓄᐃᑦ 
ᐅᖃᐅᓯᖓ, ᐃᓗᕐᕈᓯᖓ, ᐊᒻᒪᓗ ᐃᓅᑦᔪᓯᖏᑦ, 
ᓇᒻᒥᓂᒻ ᐃᓕᓐᓂᐊᕈᑎᑦᓴᓕᐅᖃᑦᑕᓂᒃᑯᑦ ᐊᒻᒪᓗ 
ᐱᓇᓱᐊᕋᑦᓴᓕᐅᖃᑦᑕᓂᒃᑯᑦ. ᐃᓕᓐᓂᐊᕋᑦᓭᑦ ᓄᐃᑕᐅᓯᒪᔪᑦ 
ᐃᓕᓴᕐᓂᓕᕆᓂᒃᑯᓄᑦ ᐊᑐᐃᓐᓇᐅᑎᑕᐅᕗᑦ ᐃᓕᓐᓂᐊᕕᓕᒫᓂ 
ᓄᓇᓕᓐᓂ 14-ᓂᑦ, ᐃᓄᑦᑎᑐᑦ ᐅᖃᐅᓯᖃᕐᖄᓱᑎᒃ 
ᐊᒻᒪᓗ ᒍᐃᒍᐃᑎᑐᑦ ᖃᓪᓗᓈᑎᑐᓪᓗ ᐁᑉᐱᐅᑎᖃᕐᑎᓗᒍ 
ᐅᖃᐅᓰᓐᓂᒃ.  ᐃᓕᓐᓂᐊᓂᓕᕆᓂᖅ ᐊᐅᓚᑦᓯᔪᖅ 18-ᓂᑦ 
ᐳᒃᑭᓂᕐᓴᓂᒃ ᐳᕐᑐᓂᕐᓴᓂᓪᓗ ᐃᓕᓐᓂᐊᕕᓐᓂ ᐃᓚᐅᑎᓪᓗᒋᑦ 
6 ᐃᓄᒻᒪᕇᑦ ᐃᓕᓐᓂᐊᑎᑕᐅᕕᖏᑦ. 

ᑲᑎᕕᒃ ᐃᓕᓴᕐᓂᓕᕆᓂᖅ, ᒪᓕᒐᖃᕐᑎᑕᐅᔪᖅ 
ᐃᓕᓐᓂᐊᓂᕐᒥᒃ ᐱᖁᔭᑎᒍᑦ ᑐᕌᖓᔪᓄᑦ ᐊᓪᓚᓄᑦ, 
ᐃᓄᓐᓄᑦ ᐊᒻᒪᓗ ᓇᔅᑳᐱᓐᓄᑦ ᓄᓇᖃᕐᖄᑐᕕᓂᕐᓄᑦ (SRQ 
I-14) ᐃᒣᒻᒪᑦ ᐃᓕᓐᓂᐊᓂᕐᒥᒃ ᐱᖁᔭᖅ (SRQ I-13.3) 
ᐃᓕᖓᑎᓪᓗᒍ ᐃᓘᓐᓀᓄᑦ ᓄᓇᖃᕐᑳᑐᕕᓂᐅᖕᖏᑐᓄᑦ 
ᐃᓕᓴᕐᓂᓕᕆᓂᓐᓄᑦ ᑯᐯᒻᒥ.



ᓄᓇᓕᓐᓂ ᐃᓕᓐᓂᐊᓂᕐᒥᒃ 
ᑭᒡᒐᑐᕐᑏᑦ (  
2020-2023
ᐋᕐᕿᓱᕐᓯᒪᑦᓱᑎᒃ 14 ᐃᓄᐃᑦ ᓂᕈᐊᕐᑕᐅᔪᑦ ᐃᓘᓐᓇᖏᓐᓂᒃ 
ᓂᕈᐊᕐᓂᖃᕐᑎᓯᓂᒃᑯᑦ 3-ᐊᕐᕌᒍᓄᑦ ᑎᓕᔭᐅᒪᑎᓪᓗᒋᑦ, ᓄᓇᓕᓐᓂ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᐊᑕᐅᓯᕐᒥᒃ ᐃᓚᖃᓲᖑᒻᒥᔪᑦ 
ᑎᓕᔭᐅᓂᒃᑯᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑭᒡᒐᑐᕐᑎᖓᓂᒃ.

ᓂᕈᐊᕐᓂᓕᕕᓂᒃ ᓄᑖᓂᑦ ᐃᓕᓐᓂᐊᓂᕐᒥᒃ ᑭᒡᒐᑐᕐᑎᓴᕐᓂᑦ 
ᓇᑦᔪᐃᔭᕐᕕᒃ 2023-ᖑᑎᓪᓗᒍ.

ᖁᐊ ᕐ ᑕ ᖅ
ᓯᐊᔭ ᐋᓗᐸ 

ᑲᑎᕕᒃ ᐃᓕᓴᕐᓂᓕᕆᓂᕐᒥ ᐊᖓᔪᕐᖄᖅ 
ᐊᒻᒪᓗ ᐳᕐᑐᓂᕐᓴᓂ ᑲᑎᖕᖓᔨ ᐊ ᐅ ᐸ ᓗ ᒃ 

ᒫᑎᓐ ᓯᑳᑦ  
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᑲᖏ ᕐ ᓱ ᐊ ᓗ ᒃ ᔪ ᐊ ᖅ 
ᔮᓐ ᓗᑑᒃ  
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᑲᖏ ᕐ ᓱ ᖅ 
ᐄᒪ ᒪᓂᒃ  
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᐅ ᒥ ᐅ ᔭ ᖅ 
ᓄᐊ ᐃᓄᒃᐸᒃ  
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᑕ ᓯ ᐅ ᔭ ᖅ 
ᑖᒥ ᑫᓐ ᓄᑲᕐᓯᒃ   
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᑰ ᑦ ᔪ ᐊ ᕌ ᐱᒃ 
ᔩᓂ ᐊᔭᒍᑕᖅ  
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᑰ ᑦ ᔪ ᐊ ᖅ 
ᒥᓕᓐᑕ ᕿᑭ  
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᐳ ᕕᕐ ᓂ ᑐ ᖅ 
ᓯᐊᔭ ᐴᓐ  
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᓴ ᓪᓗ ᐃᑦ 
ᐹᑦᓯ ᑳᒧᕋᓐ  
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᐊ ᑯ ᓕ ᕕᒃ 
ᐃᓕᓴᐱ ᐊᓕᖁ ᕿᐅᐳᑦ  
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᑰ ᒃ ᔪ ᐊ ᕌ ᐱᒃ
ᔨᐊᓂᕗ ᖃᓐᑐ   

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑭᒡᒐᑐᕐᑐᖓ 
ᐊᒻᒪᓗ ᐳᕐᑐᓂᕐᓴᓂ ᑲᑎᖕᖓᔨ

ᑲᖏ ᕐ ᓱ ᔪ ᐊ ᖅ
ᓘᑲᓯ ᐱᓗᕐᑑᑦ 
ᐳᕐᑐᓂᕐᓴᓂ ᑲᑎᖕᖓᔨ

ᐃ ᓄ ᑦ ᔪ ᐊ ᖅ
ᐋᑕᒥ ᐹᓪᓚᔮᑦ  
ᑲᑎᕕᒃ ᐃᓕᓴᕐᓂᓕᕆᓂᕐᒥ ᐊᖓᔪᕐᖄᑉ 
ᑐᖓᓕᖓ ᐊᒻᒪᓗ ᐳᕐᑐᓂᕐᓴᓂ ᑲᑎᖕᖓᔨ

ᐃ ᕗ ᔨ ᕕᒃ
ᐄᕕ ᖃᓕᖑ 
ᐳᕐᑐᓂᕐᓴᓂ ᑲᑎᖕᖓᔨ



ᐋᕐᕿᓯᒪᐅᑎᑦᓴᓄᑦ ᐸᕐᓀᒍᑏᑦ 2016-2023:  
ᐊᖏᔪᒥᒃ ᐊᓪᓗᒋᐊᕐᓂᖅ ᓯᕗᒧᑦ
ᐋᕐᕿᓯᒪᐅᑎᑦᓴᓄᑦ ᐸᕐᓀᒍᑏᑦ, ᓄᐃᑕᐅᓚᐅᕐᓯᒪᔪᖅ 2016-ᖑᑎᓪᓗᒍ, ᓇᓗᓀᔦᒍᑎᐅᓯᒪᔪᖅ ᓯᑕᒪᓂᑦ 
ᐱᒻᒪᕆᐅᔪᖁᑎᐅᔪᓂᑦ ᐃᓕᓴᕐᓂᓕᕆᓂᒃᑯᑦ ᐱᐅᓯᐅᒥᒋᐊᕈᒪᓯᒪᔭᖏᓐᓂᑦ. ᐋᕐᕿᓯᒪᐅᑎᑦᓭᑦ ᑐᑭᒧᐊᕈᑎᖏᓐᓂ ᐊᑐᓂ, 
ᑐᕌᒉᑦ ᐊᒻᒪᓗ ᓱᒋᐊᕈᑏᑦ ᓇᓗᓀᕐᑕᐅᓯᒪᔪᑦ, ᐃᓚᐅᑎᓪᓗᒋᑦ 2- ᐊᒻᒪᓗ 5-ᓄᑦ ᐊᕐᕌᒍᓂ ᑐᕌᕐᑕᐅᒍᒪᔪᑦ (2016-2023). 
ᐅᓇ ᓀᓪᓕᑎᕐᓯᒪᔪᖅ ᐃᓚᖏᓐᓄᑦ ᐊᖏᔪᒻᒪᕇᑦ ᐊᓪᓗᒋᐊᕈᑎᑦᓴᓕᐊᕆᔭᐅᓯᒪᔪᑦ ᒫᓐᓇᒧᑦ ᑎᑭᑦᓱᒍ.

ᓲᖑᓯᒋᐊᕐᓗᒋᑦ ᐃᓄᐃᑦ ᐱᒻᒪᕆᐅᔪᖁᑎᖏᑦ, ᐅᖃᐅᓯᖓ 
ᐊᒻᒪᓗ ᐃᓗᕐᕈᓯᖓ 

ᑖᓐᓇ ᑎᑭᐅᑎᔭᐅᖁᓪᓗᒍ ᐋᕐᕿᓯᒪᐅᑎᐅᑉ ᑐᑭᒧᐊᒍᕈᑎᖓ, 
ᑲᒪᒋᔭᖃᕐᓯᒪᔪᒍᑦ ᐱᖓᓱᐃᓂᑦ ᑐᖕᖓᕕᓪᓚᕆᓐᓂᑦ: ᓄᐃᑦᓯᓂᖅ 
ᓄᑕᐅᓯᓕᕐᓯᒪᔪᓂᑦ ᐃᓕᓐᓂᐊᑎᑦᓯᒍᑎᑦᓴᓂᑦ, ᐱᒋᐊᖕᙰᓂᖅ 
ᓄᑖᒥᒃ ᐃᓕᓐᓂᐊᑎᑦᓯᓂᕐᒧᑦ ᐊᕐᖁᑎᑦᓴᐅᔪᓂ ᐊᒻᒪᓗ ᐅᖃᐅᓯᕐᒥᒃ 
ᐊᑐᕐᑕᐅᑎᑦᓯᓂᕐᓴᐅᓂᖅ. 

ᐱᓇᓱᑦᑎᖃᕐᖁᒍᑦ ᐃᓕᓐᓂᐊᑎᑦᓯᔨᓂᑦ ᐱᐅᓯᒋᓕᕐᑕᑎᓐᓅᓕᖓᔪᓂᑦ 
ᐊᒻᒪᓗ ᐊᓯᑦᔨᑐᕐᑕᐅᒪᔪᓂᑦ ᐃᓕᓐᓂᐊᕈᑎᑦᓴᓕᐅᓲᓂᑦ. ᐅᖃᕐᓗᒍ 
ᐱᐅᔫᒻᒥᔪᖅ ᖃᕆᑕᐅᔭᒨᕐᐸᓕᐊᓂᖅ: ᓄᓇᕕᒃ-ᓯᑯ ᖃᕆᑕᔭᒃᑯᑦ ᐱᑐᒍᑎ 
ᓄᐃᑕᐅᓯᒪᔪᖅ ᐊᒻᒪᓗ ᐊᑐᐃᓐᓇᐅᑎᑕᐅᑦᓱᓂ ᐃᓕᓐᓂᐊᑎᑦᓯᔨᓄᑦ, 
ᐃᓕᓐᓂᐊᑎᓄᑦ ᐊᒻᒪᓗ ᐊᖓᔪᕐᖄᖑᔪᓄᑦ ᐊᒻᒪᓗ ᐃᓗᓕᑦᑕᖃᕐᓱᓂ 
ᐊᑦᔨᒌᖕᖏᑐᓂᑦ ᖃᕆᑕᐅᔭᑎᒍᑦ ᐃᓕᓐᓂᐊᑎᑦᓯᒍᑎᑦᓯᐊᓂᑦ 
ᐃᓄᑦᑎᑐᑦ. ᑌᒣᑦᑎᓗᒍ, ᓄᐃᑦᓯᓯᒪᒻᒥᔪᒍᑦ ᓄᑖᓂᑦ ᐃᓕᓐᓂᐊᕋᑦᓴᓂᑦ, 
ᐱᒋᐅᕐᓴᑎᑕᐅᒍᑎᑦᓴᓂᑦ ᐊᒻᒪᓗ ᐊᕐᖁᑎᑦᓴᓂᑦ ᓇᓗᓀᕐᓯᓚᕆᑦᑐᓂᑦ 
ᐃᓄᐃᑦ ᐱᕐᖁᓯᕕᓂᖏᓐᓂ. 

ᑭᖑᓪᓕᐹᒥ, ᐃᓕᓐᓂᐊᑏᑦ ᐱᔭᕇᑦᓯᐊᖃᑦᑕᖁᔭᕗᑦ 
ᐃᓄᑦᑎᑑᕈᓐᓇᓯᐊᕐᓗᑎᒃ. ᑌᒣᖁᓪᓗᒋᑦ, ᑕᓯᐅᕐᓯᔩᑦ ᑲᑎᖕᖓᔨᖏᑦ 
ᓄᐃᑕᐅᓚᐅᕐᓯᒪᔪᑦ ᕿᒥᕐᕈᒋᐊᖁᓪᓗᒋᑦ ᐃᓄᑦᑎᑑᕐᑐᐃᑦ ᒪᓕᑦᑕᐅᒋᐊᓖᑦ 
ᐱᖁᔭᖏᑦ. ᐊᓯᑦᔨᑐᕐᑕᐅᒋᐊᖃᖏᓐᓇᑑᒐᓗᐊᑦ ᑭᓯᐊᓂ ᒪᕐᕉᒃ 
ᑐᑭᓯᓇᑦᓯᐊᑑᒃ: ᐃᓄᑦᑎᑐᑦ ᐅᖃᐅᓯᖅ ᐅᖃᐅᓯᕐᖄᖑᖏᓐᓇᓂᐊᕐᑐᖅ 
ᐊᒻᒪᓗ ᐃᓗᐃᑦᑐᒥᒃ ᐅᐊᕈᑦᔨᑐᕐᑕᐅᓯᒪᒋᐊᖃᕐᓱᓂ ᐃᓕᓐᓂᐊᑏᑦ 
ᐃᓕᓐᓂᐊᓂᓕᒫᖏᓐᓂ. 

ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᑎᒥᐅᔫᓗᓂ ᐃᓄᓐᓂᒃ 
ᐱᓇᓱᑦᑎᖃᑦᓯᐊᕆᐊᓕᑦ ᐊᒻᒪᓗ ᐱᒍᑦᔨᓗᓂ ᐃᓄᓐᓂᒃ

ᐱᓇᓱᕝᕕᖁᑎᕗᑦ ᐃᓂᓪᓚᖓᑦᓯᐊᖁᓪᓗᒍ ᓄᓇᕕᒻᒥᐅᑦ ᐃᓄᖁᑎᖏᑦᑕ 
ᐱᓯᒪᒋᐊᓕᖏᓐᓄᑦ, ᕿᓂᒋᐊᖃᕐᑐᒍᑦ ᐃᓄᑐᐃᓐᓇᑐᐊᖑᖕᖏᑐᓂᒃ 
ᐱᓇᓱᑦᑎᓴᖃᕆᐊᖃᕐᓂᒥᒃ. ᐅᑉᐱᒋᔭᖃᕐᑐᒍᑦ ᑖᓐᓇ ᑐᕌᒐᖅ 
ᑲᔪᓯᑦᓯᐊᓛᕐᓂᖓᓄᑦ ᐱᓇᓱᒐᕐᓂᒃ ᐊᑌᓐᓇᖁᔨᒍᑦᑕ, ᐃᑲᔪᕐᓯᖁᔨᓪᓗᑕ, 
ᒪᓂᔨᖁᓪᓗᑕ ᐱᓇᓱᒐᕐᓂᒃ ᐱᔪᓐᓇᓯᓯᒪᖁᓪᓗᑕ ᐊᒻᒪᓗ 
ᐱᔪᓐᓇᐅᑎᑖᕐᐸᓕᐊᑎᑦᓯᖁᓪᓗᑕ ᓄᓇᓕᓐᓂ ᐱᓇᓱᑦᑎᖁᑎᑦᑎᓂ.

ᑖᒪᑦᓱᒨᓇ ᐅᖃᕐᓯᒪᓂᒃᑯᑦ ᓇᓗᓀᕐᓯᐅᑎ, 2016-ᓗ 2023-ᓗ 
ᐊᑯᓐᓂᖏᓐᓂ, 38 ᐃᓕᓐᓂᐊᑎᑦᓯᔩᑦ ᐃᓕᑕᕆᔭᐅᒍᑎᑖᕐᓯᒪᔪᑦ 
ᐃᓕᓐᓂᐊᑎᑦᓯᔨᓂᒃ ᐱᒋᐅᕐᓴᑎᑦᓯᓂᑦᑎᒍᑦ. ᑕᑯᓐᓇᓱᒋᑦ 2022-
2023 ᐃᓕᓐᓂᐊᓇᐅᑉ ᐊᕐᕌᒍᒋᒃ, ᐃᓄᐃᑦ ᐃᓚᐅᔫᔪᑦ 30%-ᓂᑦ 
ᐱᓇᓱᒐᕐᑖᑐᕕᓃᑦ ᐊᐅᓚᑦᓯᔨᐅᓂᕐᒧᑦ ᐱᓇᓱᒐᕐᓄᑦ, ᐊᒻᒪᓗ 32% 
ᐱᓇᓱᑦᑎᑖᕆᔭᐅᕕᓂᐅᑦᓱᑎᑦ ᐱᓇᓱᑦᑎᑐᐃᓐᓇᐅᓂᕐᒧᑦ ᐊᒻᒪᓗ 
ᐱᔪᓐᓇᐅᑎᐅᓂᕐᒧᑦ ᐱᓇᓱᒐᕐᓄᑦ.

ᐃᓕᓐᓂᐊᑏᑦ ᐊᓂᒍᐃᑎᑦᓯᐊᕋᓱᓪᓗᒋᑦ ᐊᒻᒪᓗ 
ᖃᓄᐃᖕᖏᓯᐊᕐᕋᓱᐊᕐᑎᓗᒋᑦ

2018-ᖑᑎᓪᓗᒍ, ᑯᐯᒃᑯᑦ ᐅᓐᓂᓗᒐᕐᕕᖓᑕ 
ᑐᓴᕐᑎᓯᒍᑎᖓ ᓇᓗᓀᔦᓯᒪᔪᖅ ᐊᒥᓱᐊᓗᓐᓂᒃ ᐱᓀᓗᑕᓂᑦ 
ᓄᓇᕕᐅᑉ ᐃᓕᓐᓂᐊᕕᖁᑎᖏᓐᓂ. ᐱᓇᓱᐊᕈᑎᖃᕐᓯᒪᔪᒍᑦ 
ᐱᓀᓗᑕᐅᔪᓕᒫᖑᓂᕋᕐᑕᓂ ᐋᕐᕿᖁᓪᓗᒋᑦ ᑕᒪᒃᑯᐊ.  

ᐊᕐᕌᒎᑉ ᐱᖓᔪᐊᓂ, ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᒪᓂᒪᓲᑦ ᐅᐱᕐᖔᒥ 
ᐃᓕᓐᓂᐊᑎᑦᓯᓂᕐᒥᒃ ᐳᕐᑐᓂᕐᓴᓃᑦᑐᓄᑦ ᐃᓕᓐᓂᐊᑎᓄᑦ ᐅᕝᕙᕆᐊᕈᑎᓂᒃ 
ᑭᖕᖒᒪᑦᓯᔪᓂ ᐱᔭᕇᕐᓂᒧᑦ. ᑌᑲᓂᑦᓭᓇᖅ, ᓄᐃᑦᓯᓯᒪᔪᒍᑦ ᒪᕐᕉᓂᒃ 
ᓄᑖᓂᑦ ᐱᓇᓱᑦᑎᓂᒃ ᓱᖏᐅᓯᓴᕐᑎᓯᓂᕐᒧᑦ ᐱᒋᐅᕐᓴᑎᑦᓯᓂᐅᔪᓂ 
(ᐱᓇᓱᓚᐅᕋᑎᒃ ᐱᒋᐅᕐᓴᑎᑕᐅᓂᕐᒧᑦ ᐃᓕᑕᕆᔭᐅᒍᑎ ᐊᒻᒪᓗ 
ᐱᒋᐅᕐᓴᑎᑕᐅᓂᕐᒧᑦ ᐃᓕᑕᕆᔭᐅᒍᑎ ᑐᖕᖓᕕᓕᓐᓄᑦ ᕿᑎᕐᖃᖓᒍᑦ 
ᐱᔪᓐᓇᐅᑎᖃᕆᐊᓕᓐᓄᑦ ᐱᓇᓱᑦᑎᓄᑦ) ᓄᑖᓂᒃ ᐊᕐᖁᑎᑦᓴᓕᐅᖁᓪᓗᑕ 
ᐊᓂᒎᑎᑦᓯᐊᓂᕐᒧᑦ. ᐊᑕᐅᓯᖅ ᐱᒋᐅᕐᓴᑎᑦᓯᒍᑎ ᐃᓗᐃᑦᑐᒥ 
ᐊᑐᐃᓐᓇᐅᓯᐊᕐᑐᖅ, ᐁᑉᐸᖓ ᓱᒃᑫᑐᒥᒃ ᑲᔪᓯᑎᑕᐅᒐᓱᐊᕉᑕᕆᑎᓪᓗᒍ.

ᐃᓄᒻᒪᕇᑦ ᐃᓕᓐᓂᐊᑎᑕᐅᕕᖏᓐᓂ, ᒪᓂᒪᔭᐅᔪᑦ ᖃᕆᑕᐅᔭᑎᒍᑦ 
ᐃᓕᓐᓂᐊᑎᑕᐅᓃᑦ ᐃᓘᓐᓈᒍᑦ ᐊᒻᒪᓗ ᐱᓇᓱᒐᕐᓂ ᐱᒋᐅᕐᓴᑎᑕᐅᓂᕐᓄᑦ 
ᐱᕕᑦᓴᖃᕐᑎᓯᓯᒪᔪᑦ ᐱᖓᓱᕕᑦᑐᒥᒃ ᐃᓕᓐᓂᐊᑎᑖᕐᓯᒪᑦᓱᑎᒃ 
ᐃᓚᐅᔪᓂ. ᐃᓚᐅᖃᑕᐅᓂᖏᑦ ᐅᓄᕐᓯᒋᐊᕐᓯᒪᔪᑦ 74-ᕕᓂᐅᑦᓱᑎᑦ 
2018-ᖑᑎᓪᓗᒍ 2022-ᖑᓕᕐᑎᓗᒍ 243-ᕈᕐᑐᕕᓃᑦ. 
ᐱᕕᑦᓴᐅᔪᓂ ᐊᕗᖓᐅᓕᒋᐊᕆᓯᒪᒋᕗᒍᑦ ᐃᑲᔪᕐᓯᓂᒃᑯᑦ 
ᐃᓕᓐᓂᐊᑎᑕᐅᒍᑎᐅᔪᓄᑦ ᐅᓄᕐᓯᒋᐊᖁᓪᓗᒋᑦ ᐳᕐᑐᓂᕐᓴᕆᐊᓪᓚᒥ 
ᐃᓕᓐᓂᐊᑎᑕᐅᕖᑦ ᐱᕕᑦᓴᐅᓂᖏᑦ. ᑕᒪᒃᑯᐊᓕᒫᑦ ᐊᓪᓗᒋᐊᕈᑎᐅᓯᒪᔪᑦ 
ᓱᒋᐊᖁᓪᓗᑕ ᐊᑦᔨᒌᖕᖏᑐᓂᑦ ᐊᕐᖁᑎᑦᓴᓂᑦ, ᑭᖕᖒᒪᒋᔭᐅᔪᓂᑦ 
ᐊᒻᒪᓗ ᓂᕆᐅᒋᔭᐅᔪᓂᑦ ᓄᓇᕕᒻᒥᐅᓄᑦ ᐃᓕᓐᓂᐊᓯᒪᓃᑦ 
ᐊᓂᒎᑎᑦᓯᒪᑦᓯᐊᖁᓪᓗᒋᑦ ᐊᒻᒪᓗ ᓈᒻᒪᓯᓯᒪᑦᓯᐊᖁᓪᓗᒋᑦ.

ᐱᓇᓱᐊᖃᑎᖃᕐᓂᖅ ᐃᓄᐃᑦ ᓄᓇᓕᖏᓐᓂ ᐊᒻᒪᓗ 
ᐊᓯᖏᓐᓂ ᑎᒥᐅᔪᓂ ᐃᑲᔪᕐᑎᓂ ᐃᓄᖁᑎᕗᑦ, 
ᐱᔪᓐᓇᓂᕗᑦ ᐊᒻᒪᓗ ᓄᓇᓕᕗᑦ ᓲᖑᓯᒋᐊᕐᑕᐅᖁᓪᓗᒋᑦ

2018 ᐱᒋᐊᕐᓱᒍ 2022 ᓈᓂᖓᓄᑦ, ᐱᓇᓱᐊᕐᓯᒪᔪᒍᑦ 
ᑲᒪᑦᓯᐊᒐᓱᐊᕐᓱᑕ ᓄᑕᐅᓯᓕᕐᑐᐃᓂᒃᑯᑦ ᐊᒻᒪᓗ ᐊᑕᐅᑦᓯᑰᕐᑎᓯᓂᒃᑯᑦ 
ᓄᓇᓕᓕᒫᓂ ᐱᓇᓱᐊᖃᑎᒌᓐᓂᒧᑦ ᑲᑎᒪᔨᓂᒃ. ᐋᕐᔪᓕᐅᑦ 
2022-ᖑᑎᓪᓗᒍ, ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᐊᖏᕐᑐᕕᓃᑦ 
ᐃᑲᔪᕐᑕᐅᕖᑦ ᑌᑦᓱᒪᓂ ᐊᑐᕐᑕᐅᑎᑕᐅᓯᒪᔪᑦ ᑖᑦᓱᒨᓇ ᓯᑕᒣᓕᖓᔪᒧᑦ 
ᓄᓇᕕᒻᒥ ᑎᒥᐅᔫᔪᓄᑦ ᓅᑦᑕᐅᖁᓪᓗᒋᑦ ᐋᕐᕿᓯᒪᐅᑎᐅᑉ 
ᐸᕐᓀᒍᑎᖏᓐᓄᑦ ᐃᓕᓐᓂᐊᑎᑦᓯᕕᓐᓂ. 

ᑐᕃᓐᓇᑐᒥ ᐱᓇᓱᐊᖃᑎᒌᓐᓂᒧᑦ ᐊᖏᕐᓯᒪᐅᑏᑦ 
ᐊᖏᖃᑎᒌᒍᑎᐅᓐᓂᒥᔪᑦ ᓄᓇᕕᒻᒥ ᑎᒥᐅᔫᔪᐃᓪᓗ ᑫᓪᓗᑐᕐᓱᒋᑦ 
ᐊᑦᑕᓇᖕᖏᑐᒥ ᐃᓕᓐᓂᐊᑎᑦᓯᕕᖃᖁᓪᓗᒋᑦ ᐃᓕᓐᓂᐊᕕᓐᓂ. 
2019-ᖑᑎᓪᓗᒍ, ᑭᖑᓪᓕᐅᓯᓯᒪᔪᒍᑦ ᐊᖏᖃᑎᒌᒍᑎᒥ ᓄᓇᕕᒻᒥ 
ᐳᓖᓯᒃᑯᑦ ᐱᒍᑦᔨᔨᖏᓐᓂ ᐱᕋᔭᑦᑌᓕᒪᑎᑦᓯᒐᓱᐊᕐᓂᒥᒃ, ᐅᖃᕈᑎᖃᕐᓃᑦ 
ᐱᔮᕐᓱᑐᖃᕐᐸᑦ ᐅᕝᕙᓘᓐᓃᑦ ᐱᓗᑲᑦᑐᖃᕐᐸᑦ ᐊᒻᒪᓗ ᐃᓕᓐᓂᐊᑏᑦ 
ᓴᐳᒻᒥᔭᐅᖁᓪᓗᒋᑦ. 2020-ᐅᑎᓪᓗᒍ, ᐊᑎᓕᐅᕐᓯᒪᔪᒍᑦ ᑐᓴᕐᑎᓯᒍᑎᒥᒃ 
ᑐᑭᓯᒪᖃᑎᒌᓐᓂᒧᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᓪᓗ, 
ᐅᖓᕙᒥ ᑐᓚᑦᑕᕕᒃ ᖃᓄᐃᖕᖏᓯᐊᕐᓂᒧᑦ ᐊᒻᒪᓗ ᐃᓅᓕᑦᓯᕕᒃ. 
ᑖᓐᓇ ᐱᒍᑦᔨᓂᖃᕐᑐᖅ ᐊᖏᔪᓪᓚᕆᒻᒥᒃ ᑲᔪᓯᑦᓯᐊᖁᓪᓗᒋᑦ, 
ᓴᑐᕐᓇᓂᖃᑦᓯᐊᖁᓪᓗᒋᑦ ᐊᒻᒪᓗ ᓈᒻᒪᓯᐊᖁᓪᓗᒋᑦ ᐃᑲᔪᕐᑕᐅᓃᑦ 
ᐊᒻᒪᓗ ᐃᓕᓐᓂᐊᑎᑕᐅᓂᐅᓲᑦ ᐱᐊᕋᕐᓄᑦ ᑲᒪᒋᔭᐅᔪᓄᑦ ᐅᕕᒃᑫᑦ 
ᓴᐳᒻᒥᔨᖏᓐᓄᑦ ᓄᓇᕕᒻᒥ. 

ᑭᖑᓪᓕᐹᒥ, 2021-ᖑᑎᓪᓗᒍ, ᐊᔪᖀᒋᐊᕐᑎᕗᑦᑕ 
ᐊᔪᐃᓐᓇᕈᑎᖏᑦ ᐊᓂᒍᐃᓂᖃᑦᓯᐊᑐᕕᓃᑦ: ᐃᓕᓐᓂᐊᓂᕐᒥᒃ 
ᑐᕐᖃᑕᕐᕕᑯᑦ ᑲᑎᒪᓂᖃᕐᑎᓯᓯᒪᔪᑦ ᐅᖄᖁᑎᖃᖁᓪᓗᒋᑦ 
ᐱᓀᓗᑕᐅᓲᓂᑦ ᐃᓄᐃᑦ ᐃᓕᓐᓂᐊᑏᑦ ᐊᓂᒎᑎᓂᖏᑦᑕ ᒥᑦᓵᓄᑦ. 
ᑕᒪᓐᓇ ᐱᒻᒪᕆᐊᓘᓯᒪᔪᖅ ᐃᑲᔪᕐᓯᓂᖃᕐᓱᓂ ᓱᓕᓪᓚᕆᑦᑐᒥᒃ 
ᐊᑑᑎᔭᑦᑎᓄᑦ, ᖃᓄᐃᓕᖓᓕᕇᑦᓯᐅᑕᐅᖕᖏᖔᕐᓱᑕ ᐊᓯᖏᓐᓄᑦ 
ᓄᓇᖃᕐᖄᓯᒪᔫᒻᒥᔪᓄᑦ ᑯᐯᒃᒥ.  



ᓯᕗᒧᐊᕐᓂᖅ 
ᖃᐅᔨᒪᔭᐅᔪᑎᒍᑦ 
ᑐᑭᑖᕆᖃᑦᑕᓂᒃᑯᑦ 
ᐋᕐᕿᓯᒪᒍᑏᑦ ᐸᕐᓀᒍᑎᖏᑦ ᐱᕕᑦᓴᖃᕐᑎᓯᓯᒪᕗᑦ 
ᓯᕗᒧᐊᒋᓂᒃᑯᑦ ᐊᑦᔨᒌᖕᖏᑐᓂ ᐊᒻᒪᓗ ᓇᓗᓀᒃᑯᑕᐅᔪᓂ 
ᑲᒪᒋᔭᖃᖁᓪᓗᑕ ᑐᕌᒐᑦᑕ ᐊᓂᒎᑎᓂᐅᓯᒪᔪᓂ. ᐊᑕᐅᑦᓯᑯᑦ, 
ᐱᒋᐊᖕᖓᑕᐅᓯᒪᓂᖓᓄᑦ DASH 2017-ᖑᑎᓪᓗᒍ, 
ᐃᓕᓐᓂᐊᑏᑦ ᑐᓴᐅᒪᑎᑦᓯᒍᑎᖏᑦᑕ ᐊᐅᓚᑦᓯᕕᖓᑦ, 
ᓱᓕᓪᓚᕆᑦᑐᒥᒃ ᐊᑐᕐᑐᒪᕆᓐᓂᒃ ᓄᐃᑦᓯᓯᒪᕗᖅ ᑐᓴᐅᒪᑎᑦᓯᒍᑎᓂᑦ 
ᐱᐅᓯᐅᒥᒋᐊᖁᓪᓗᒋᑦ ᐊᐅᓚᑦᓯᒍᓯᒋᓲᕗᑦ.

ᑕᒡᒐᓂ ᐊᕐᕌᒍᒥ, ᓄᐃᑕᐅᓂᖓ ᓯᕗᓪᓕᐹᖅ dashboard 
ᐅᑭᐅᑭᓐᓂᓭᑦ ᐃᓕᓐᓂᐊᕕᖏᓐᓂ ᐱᕕᑦᓴᖃᕐᑎᓯᓯᒪᕗᑦ 
ᐃᓕᓐᓂᐊᓂᕐᒥᒃ ᓄᓇᓕᓐᓂ ᑭᒡᒐᑐᕐᑎᓂᒃ ᐅᑭᐅᑭᑦᑐᐃᑦ 
ᐃᓕᓐᓂᐊᑏᑦ ᐅᓄᕐᓂᕆᔭᖏᓐᓂ, ᐱᓇᓱᑦᑏᑦ ᐊᒻᒪᓗ ᐃᓕᓐᓂᐊᑏᑦ 
ᓄᐃᖕᖏᑑᖃᑦᑕᓂᖏᑦ, ᐃᓕᓐᓂᐊᕖᑦ ᐊᒻᒪᓗ ᖃᕆᐊᑦ 
ᐅᒃᑯᐊᓯᒪᓂᖏᓐᓂ ᐊᒻᒪᓗ ᐱᔭᕇᕐᓯᒪᔪᐃᑦ ᐅᓄᕐᓂᖏᓐᓂᑦ, 
ᓄᓇᓕᑦᑎᒎᕐᑎᓗᒋᑦ. ᐱᓇᓱᐊᕐᓃᑦ ᑖᑦᓱᒥᖓ ᐊᑐᕐᑐᒪᕆᒻᒥᒃ 
ᑲᔪᓯᔪᑦ, ᖃᐅᔨᒪᔭᐅᔪᑦ ᑲᔪᓯᔪᒥ ᓄᐊᑕᐅᖃᑦᑕᒪᑕ 
ᐃᓕᓐᓂᐊᕕᒋᐊᓪᓚᓄᑦ ᐊᓯᖏᓐᓄᑦ ᐃᓕᓴᕐᓂᓕᕆᓂᒃᑯᓂ, ᐊᒻᒪᓗ 
ᐱᓇᓱᕝᕕᒥ ᐱᕕᑦᓴᖃᕐᑎᓯᓃᑦ ᑐᓴᐅᒪᔭᐅᒋᐊᓕᓐᓂ ᐱᓇᓱᑦᑏᑦ 
ᑭᖕᖒᒪᒋᔭᖏᑎᒍᑦ ᐊᒻᒪᓗ ᐱᔭᑦᓴᕆᔭᖏᑎᒍᑦ ᑎᒥᐅᔫᑉ 
ᐃᓗᐊᓂ ᑲᔪᓯᑦᓯᐊᖁᓪᓗᒋᑦ. 



ᑭᓯᑕᐅᓯᒪᔪᐃᑦ ᐋᕐᕿᓯᒪᒍᓯᖏᑦ 2022-2023

ᐃᓄᒻᒪᕇᑦ ᐃᓕᓐᓂᐊᑎᑕᐅᕕᖏᑦ 
ᐊᒻᒪᓗ ᐱᓇᓱᒐᕐᒥᒃ ᐱᒋᐅᕐᓴᑎᑕᐅᕖᑦ

ᐃᓘᓐᓈᒍᑦ ᐃᓕᓐᓂᐊᓂᖅ: 319 
ᐱᓇᓱᒐᕐᒥᒃ ᐱᒋᐅᕐᓴᓂᖅ: 37 

ᑲᑎᑦᓱᒋᑦ: 356

ᐳᕐᑐᓂᕐᓴᒋᐊᓪᓚᒥ 
ᐃᑲᔪᕐᑕᐅᓂᕐᒧᑦ ᐃᓕᓐᓂᐊᓃᑦ:

ᐃᓕᓐᓂᐊᑏᑦ  
(ᐅᑭᐅᑭᓐᓂᓭᑦ)

ᐃᓕᓐᓂᐊᕆᐊᖕᖓᑐᑦ: 218
ᐳᒃᑭᓂᕐᓭᑦ: 1,771
ᐳᕐᑐᓂᕐᓭᑦ: 1,384
ᑲᑎᑦᓱᒋᑦ: 3,373

ᐱᓇᓱᑦᑏᑦ ᖃᑦᓯᐅᓂᖏᑦ 
ᐱᓇᓱᒐᖏᑎᒎᕐᓱᑎᒃ ᑲᑎᑦᓱᒋᑦ 
1,352 ᐱᓇᓱᑦᑏᑦ

ᐃᓪᓗᖁᑎᕗᑦ

ᐃᓕᓐᓂᐊᑎᑦᓯᔩᑦ: 546
ᐱᓇᓱᑦᑎᑐᐃᓐᓀᑦ: 545
ᐃᓕᓐᓂᐊᑎᑦᓯᔨᐅᖕᖏᑐᑦ ᐱᔪᓐᓇᐅᑎᓖᑦ: 125
ᐊᐅᓚᑦᓯᔩᑦ: 136

86% ᐅᓪᓗᑕᒫᕐᓯᐅᑎᒥ ᐱᓇᓱᒐᓖᑦ

55% ᐃᓄᐃᑦ ᐃᓚᐅᔫᑦᓱᑎᒃ

85% ᐅᖓᑖᓄᑦ ᐱᓇᓱᒉᑦ ᑲᑎᑦᓱᒋᑦ ᓄᓇᕕᒻᒦᑐᑦ

44% ᐃᓕᓐᓂᐊᑎᑦᓯᔨᕗᑦ ᐃᓕᓐᓂᐊᑎᑦᓯᒍᓐᓇᐅᑎᓖᑦ
ᖃᓪᓗᓈᑎᑑᕐᑐᑦ ᐅᖃᐅᓯᐅᑉ ᐁᑉᐱᐅᑎᖓᓂ: 53%
ᒍᐃᒍᐃᑎᑑᕐᑐᑦ ᐅᖃᐅᓯᐅᑉ ᐁᑉᐱᐅᑎᖓᓂ: 47%
*ᖃᐅᔨᒪᔭᐅᒋᐊᓕᒃ: ᐃᓄᑦᑎᑐᑦ ᐅᖃᐅᓯᕐᖄᖑᕗᖅ ᐅᑭᐅᑭᑦᑐᓂ ᐃᓕᓐᓂᐊᕕᓐᓂ

ᐅᖓᑖᓄᑦ 
ᐃᓪᓗᐃᑦ4 3 04 3 0

66ᐃᓄᒻᒪᕇᑦ 
ᐃᓕᓐᓂᐊᑎᑕᐅᕕᖏᑦ1818 ᐃᓕᓐᓂᐊᕖᑦ

77 ᓱᓇᒐᓚᖃᐅᑏᑦ 
55 ᒪᑭᑕᔪᑦ 
22 ᓴᓇᔭᐅᔪᑦ

33ᐅᓯᑲᑦᑕᐅᑎᖃᐅᑏᑦ 
ᐅᓯᑲᑦᑕᐅᑎᓄᑦ

22ᐊᐅᓚᑦᓯᓂᓕᕆᕖᑦ 
ᐱᓇᓱᕝᕖᒃ

ᐃᓕᓐᓂᐊᑏᑦ ᐊᓂᕐᕋᖁᑎᖏᑦ 
11 ᐊᑐᕐᑕᐅᔪᖅ 
11 ᓴᓇᔭᐅᔪᖅ 
11 �ᐱᕙᓪᓕᐊᑎᑕᐅᒐᓱᐊᕐᑐᖅ 
ᓴᓇᔭᐅᕙᓪᓕᐊᓱᓂᓗ

ᐱᓇᓱᐊᖃᑎᐅᔪᑦ
ᐃᓕᓐᓂᐊᓂᓕᕆᓂᕐᒥ 
ᐱᓇᓱᖃᑎᒌᒍᑏᑦ
ᐱᓇᓱᖃᑎᒌᒍᑎᕗᑦ ᑎᒥᐅᔪᐃᓪᓗ 
ᐱᕕᑦᓴᖃᕐᑎᓯᓲᑦ ᐊᒥᓱᒐᓚᓐᓂᒃ 
ᓱᓇᓱᐊᕐᑎᓯᒍᑎᓂᒃ ᐃᓚᐅᑎᓪᓗᒋᑦ 
ᐃᓕᒃᑯᐊᑎᕐᑐᓂᓪᓗ ᐃᓕᓐᓂᐊᑎᑦᓯᓂᕐᓂᒃ 
ᐱᓇᓱᕝᕕᓕᒫᕗᓐᓂᑦ.

ᓄᓇᕕᒻᒥ ᐊᒻᒪᓗ ᑲᕙᒪᒃᑯᓂ 
ᐱᓇᓱᖃᑎᒌᑦᑐᑦ
ᒪᑭᕝᕕᒃ ᑯᐊᐳᕇᓴᓐ

ᑲᑎᕕᒃ ᓄᓇᓕᓕᒫᑦ ᑲᕙᒪᖓ

ᐃᓱᒪ

ᐊᕙᑕᖅ ᐱᐅᓯᑐᖃᓕᕆᕕᒃ

ᓄᓇᕕᒻᒥ ᐃᓗᓯᓕᕆᓂᕐᒥᒃ ᑲᑎᒪᔩᑦ ᐊᒻᒪᓗ 
ᐃᓄᓕᕆᕖᑦ

ᐅᓪᓛᕈᒥᑕᑦᓴᒧᑦ ᐊᑕᐅᓯᐅᖃᑎᒌᑦᑐᑦ 
ᐱᓇᓱᐊᕐᑕᖓ

ᓄᓇᖃᕐᖄᓯᒪᔪᓂ ᐊᒻᒪᓗ ᑕᕐᕋᒥᐅᓂᑦ 
ᑲᑐᑦᔨᖃᑎᒌᑦᑏᑦ ᑲᓇᑕᒥ 

ᐃᓕᓐᓂᐊᓂᕐᒧᑦ ᒥᓂᔅᑕᐅᕕᒃ ᐊᒻᒪᓗ 
ᐳᕐᑐᓂᕐᓴᕆᐊᓪᓚᒥ ᐃᓕᓐᓂᐊᓂᖅ (ᑯᐯᒃ)

ᐃᓕᓐᓂᐊᕈᑎᓕᐅᕐᓂᒥ 
ᐱᓇᓱᖃᑎᒌᑦᑐᑦ
ᓄᕐᕋᐃᑦ | Nurrait - Jeunes Karibus

ᐃᓅᓱᑦᑐᐃᑦ ᐱᕙᓪᓕᐊᓂᖏᑦ

ᑯᐯᒃ ᐃᓕᓐᓂᐊᕕᕐᔪᐊᖓ ᐊᐱᑎᐲ-ᑎᒥᔅᑲᒣᖕ

ᑲᑐᑦᔨᖃᑎᒌᓐᓂᖅ ᐅᖃᐅᓯᓕᕆᓂᕐᒧᑦ 

ᑦᔮᓐ ᐋᐸᑦ ᐃᓕᓐᓂᐊᕆᐊᓪᓛᕕᖓ

ᒪᑭᐊᓪ ᐃᓕᓐᓂᐊᕕᕐᔪᐊᖓ 

ᓭᓐ-ᕕᓕᓯᐁᖕ ᐃᓕᓐᓂᐊᕆᐊᓪᓛᕕᒃ




